
Become a Member of 
our Promotional 
WhatsApp Group: 

Cleo Forbes, 16 jaar, en haar 12-jarige broer, Josh Forbes, spog elkeen met 
drie Goue medaljes, n§ hulle deelname aan die Rittle Champs Kompetisie op 
Menseregtedag in Langebaan. Cleo (swartbelt) en Josh (persbelt 1) behaal 

Goud in al drie kategorie± in hulle onderskeie ouderdomsgroepe:  
Kata, Kumite en Free Fighting. 

Redaksioneel 
 

 
 

Bestemming 
 
Jakob Prins was 'n netjiese man. Dalk 
steeds, ek sal uitvind of hy nog lewe. 
Boland Bank op Albertinia was 'n net-

jiese bank, vir sy tyd 'n moderne gebou met eenrigting 
vensterruite. Om van buite af te sien of Pa in sy kantoor 
is, het ek my gesig teen die ruit gedruk. Eendag s° Pa se 
kli±nt, foeitog die dogtertjie weet nie ons sien haar van 
binne af nie. 
Terug by Jakob. Danksy hom was alles skoon, selfs die 
vuil gevatte ruite is reggesien, die personeel se tee was 
op tyd op hulle lessenaars en die stapel posstukke van 
die poskantoor klokslag op die tellertoonbank, en die 
briewe aan die prokureurs noukeurig afgelewer. Jakob - 
'n bode, algemene kantoorwerker, teemaker, als in een. 
Stemmig, 'n man met 'n swartraam bril en een van min 
woorde. Ek dink hy het werk toe gekom op sy trapfiets. 
Wanneer ek in die Bank gekom het, het ek eerste in die 
klein kombuisie gaan kyk of Jakob daar is. My uitdaging 
waarskynlik om hom aan die praat te kry, maar Jakob het 
hom nie laat verlei met 'n gepratery nie.  
Blykbaar het my broers op Saterdae hom omgepraat 
gekry vir Friscokoffie met kondensmelk. 
Jakob kry sy jaarlikse verlof en Pa vertel Jakob gaan vir 
die vakansie Soutpan toe. Dis wat op sy vorm staan. 
Jakob kom van Soutpan af, maar sy vakansiebestemming 
is Soutpan. Hoe so? Desembervakansies is ons see toe 
en soms in die Winter na die familie in die Transvaal, ·f 
my Bredasdorp niggies is by ons ·f ons by hulle. Baie 
Wintervakansies was my bestemming ook maar my huis, 
in die sitkamer se groot son-inskyn-venster met Huis-
genote en 'n sak lemoene. Skoolkinders en studente het 
die luukse om hulle bestemmings af te wissel en selfs 
soms tuis te bly, maar hoe kan jou bestemming vir jou 
jaarlikse verlof Soutpan wees, as jy van Soutpan af kom? 
Vandag het ek meer insig. Miskien moes Jakob rus van 
fietsry, mense, die horlosie en die voortdurende poetsery 
tot alles blink. Dalk het hy in Soutpan se skaduweebome 
of laatmiddagson gedroom oor idilliese bestemmings, 
sonder die moeite en geld om daar te kom. Soutpan is 
langs die N2, Jakob het dalk besluit om nie deel te raak 
van die geheen en -weer na Oos en Wes nie. 
As dit van mense afgehang het, was Jesus se bestem-
ming op 'n tyd die kruis en die graf. Maar God het anders 
besluit en Sy bestemming verander na di® van die hemel, 
sodat elkeen wat in Hom glo nie op pad is na 'n ewige 
doodsbestemming nie, maar na 'n bestemming van Ewige 
Lewe. Gese±nde Paasfees. 
Liefde, Marietha 

Oud-PHSôers se Tersi°re Kwalifikasies  

Dries van der 
Westhuizen, 
PHS oud-
leerder en 
seun van baie 
trotse ouers 
Gerrie 

en Moira, het 
op Mensereg-
tedag, 

21 Maart 2025 

sy diploma in 
modeontwerp 
ontvang by 
Elizabeth Gal-
loway Akade-
mie in Stellenbosch. 
Dries is gereed om sy 
loopbaan aan te pak as 
modeontwerper 

en  doen omtrent enig-
iets met materiaal.  

Sy pa, Gerrie, saam met 
hom op die foto, het op 
2 September 2024 'n 
doktorsgraad aan die 
Universiteit van Pretoria verwerf, wat op menseregte 

en beplanning fokus.  

Kreatiewe van der Westhuizens 
Petrie van der Westhuizen slaag einde 2024 sy drie 
jaar Diplomakursus as Klank Ingenieur met Musiek 
Produksie aan die Cape Audio College. Sy liefde vir 
musiek, en veral kitaar, het in sy Gr 1-jaar in 2010 begin 
met sy eerste kitaarles by Ansie Eksteen op Piketberg. 
N§ 'n jaar by Tannie Ansie, ken hy alle moontlike drukke 
en ook 'n bietjie teorie. Sy het vir hom die liefde vir hierdie 
instrument gewys en geleer met onvoorwaardelike geduld 
en geen druk hoegenaamd nie. Vir die volgende twee jaar 
was sy musiek(kitaar)les sy weeklikse hoogtepunt. Petrie 
se gesin verhuis Paarl toe waar hy volhou met sy ki-
taarlesse en Graad 6-eksamen voltooi. Hy neem deel aan 
'n Eisteddfod in Spanje en was deel van die skoolorkes 
by Paarl Gimnasium. Petrie se ouers het onlangs te-
ruggekeer na Piketberg en op di® manier deel Piket-
bergers in die vreugde van hierdie gekwalifiseerde Klank 
Ingenieur, wat sy kitaar- en musiekdroom, wat by Tannie 
Ansie begin het, steeds uitleef. 
Alle eer aan haar. Ansie Ek-
steen is in 2021 oorlede. 
Petrie doen vryskut werk en 
speel kitaar in 'n groep met die 
naam, The Robert Bolton 
Band, waarvan Robert en nog 
drie ouens deel is. Robert 
het  twee reekse gelede aan 
'Die Kontrak' deelgeneem. Be-
newens kitaar, speel Petrie ook 
dromme en 'n bietjie klavier. 

Mathys Louw 
ontvang einde 
2024 sy BRek-
graad Cum 
Laude aan die 
Universiteit 
van Stellen-
bosch. Vanjaar 
is Mathys 
besig met sy 
Honneurs in 
BRek.  

Schalk Visagie 
behaal einde 
2024 sy BSc-
graad in Reke-
naarwetenskap aan die 
Universiteit van Stellen-
bosch. Hy is tans besig 
met sy Honneurs in  
Rekenaarwetenskap. 

VanDyk Mouton behaal 
einde 2024 sy Bestuurs-
Rekeningkunde Honneurs 
graad aan die Universiteit 
van Stellenbosch. Sedert 
Januarie 2025 is hy besig 
met sy 3 jaar CIMA Intern-
skap by Moore op  
Stellenbosch. 

Githe Vorster 
slaag einde 2024 haar nagraadse 
diploma in Logistiek Cum Laude 

aan die Universiteit van  
Stellenbosch.  

Sedert November verlede jaar werk 
sy vir LineBooker in Durbanville.  

Anika Smit 
ontvang op 11 
Desember 2024 

haar Hon-
neursgraad in 
Bedryfsielkun-
de aan die Uni-
versiteit van 
Stellenbosch. 
Sy doen tans ôn 

6-maande-
internskap by 
Paul Roos 

Gimnasium op 
Stellenbosch 

om as 
psigometris by 
die Health Pro-
fessions Coun-
cil of South 

Africa (HPCSA) 
te kan regis-

treer.   

Mnr en Mej PHS 

Die eerste openbare optrede van die titelhouers van die Mnr, Mev en Mej 
Piketberg skoonheidskompetisie, was by Rhinos se rugbywedstryd vs 
Vredenburg. Mej Piketberg, die talentvolle Kiechaan Smith, open die ver-
rigtinge met die sing van die Nasionale Volkslied en doen dit met grasie 
en elegansie. Saam met haar op die foto is links, Daylon Dwayne, Mnr 
Piketberg, in die middel is Joshua Andries, organiseerder van die kompe-

tisie, Janecka Arries, Hanselie Swarts en Ashlenay Zariah Botha. 

Die finaliste vir Mnr PHS 2025 is agter Roux Basson, 
Jacques Wium; middel Jorgan Strauss, Patrick 

Booysen, Christiaan Carstens, Alexander de Villiers 
en voor Bradley Arendse, Clifford Willemse, Xander 

Jordaan en Chadley Karolus.  

Mej PHS 2025 Finaliste is agter Jurita Truter, Alexan-
dra Visser, J®an-Alet Scheepers en Onika Ngxoweni. 
In die middel is Wilmari van Zyl, Michelle Dietrich, 
Farren Booys, Hanlie Lambrechts, MC en voor Lana 
Boys, Gavonique Engelbrecht en Maudr® Adams. 

Die Mnr, Mej en Mev Piketberg 2025 Skoonheidskom-
petisie was ôn fenomenale sukses en het die gemeen-
skap van Piketberg op ôn besonderse manier bymekaar 
gebring.   
Di® skoonheidskompetisie is amptelik geregistreer en dra 
ôn groter doel as net ôn titel ï die wenners sal vir ôn volle 
jaar in die gemeenskap werk om hul liefdadigheidspro-
jekte te implementeer, met die visie om die jeug te 
bemagtig sodat hulle op hul beurt die gemeenskap kan 
ophef. Die visie en missie is duidelik: om 'n platform te 
skep waar talent en gemeenskapsbetrokkenheid hand 
aan hand gaan, en waar ons jongmense weer hoop kry 
vir die toekoms.  Die Allan Boesak Gemeenskapsaal was 
stampvol met ondersteuners wat gekom het om hierdie 
ongelooflike aand saam met die finaliste te vier. Die at-
mosfeer was elektries, met ôn indrukwekkende paneel 
beoordelaars: Jean-Luc Skippers, die jong akteur van 
Kelders van Geheime, Peadon Smit, ôn invloedryke 
persoon en radio-omroeper op Heart FM, Erique, die 
direkteur van FURM MODELS SA, asook Gino en 
Grace van Expos® Fashion Show. Die seremonie-
meester vir die aand was die dinamiese Enrico Hartzen-
berg, ôn TikTok-influencer, filmvervaardiger en akteur, 
wat die skare behoorlik vermaak het. ôn Spesiale 
musiekvertoning deur Paula Kammies, jong ster in word-
ing, het die aand nog meer besonders gemaak.   
Die aand het ook ôn ongelooflike geleentheid geskep vir 
modelle om hul loopbane verder te ontwikkel. FURM 
MODELS SA en Expos® Fashion Show het kontrakte aan 
belowende modelle uitgedeel, wat nou na Kaapstad en 
ander plekke sal reis om aan modeparades, geleenthede 
en kompetisies deel te neem.   
Baie geluk aan die wenners, wat die kroon met trots dra:   
Mej Tiener Piketberg 2025: Janecka Arries; Mej Piket-
berg 2025: Kiechaan Smith; Mnr Piketberg 2025: Day-
lon Dwayne; en Mev Piketberg 2025: Davernay Maar-
man. Hierdie wenners is ware ambassadeurs van hul 
titels en gereed om 'n impak te maak in die gemeen-
skap.  Dank en erkenning aan die volgende borge: Ber-
grivier Munisipaliteit, Superspar Boland, Liebco Vleishan-
delaars, LB Wernich, PC Tech en Piketberg Drukkers. 'n 
Groot dankie aan burgemeester Rdh Ray van Rooy, vir 
sy teenwoordigheid en ondersteuning.  

Mnr, Mej en Mev Piketberg by Rhino Rugby 

Een Eeu van Kretschmers in SA 

Vierde generasie 
Kretschmers in Suid
-Afrika gebore, almal 
agterkleinneefs en -
niggies: Ayako 
Cronj® (Dieter van 
Hannl), Reyn Lowe, 
Roan Lowe en Karu 
Lowe (Jomarie van 
Ronel), Leoluca Si-
matos (Ren® van 
Hannl) en voor Tre-
vor Taylor en Ross 
Taylor (Inge van Gerhard) en Erhard Kretschmer en 
Al® Kretschmer (Hans-Theo van Gerhard). Afwesig 
vir foto, maar wel by familienaweek: Frances Cronje 

(Rudi van Hannl). 

Tweede generasie Kretschmers in Suid-Afrika      
gebore, almal niggies en nefies: Hein Vorster, Hannl 

(Kretschmer) Cronj®, Rudolf Kretschmer,              
Ronel (Kretschmer) Gouws, Alwyn Kretschmer, An-
nemarie (Kretshmer) Mostert, Monika (Bosman) 
Coetzee, Renske (Vorster) van Zyl en Gerhard 

Kretschmer.  

Derde generasie Kretschmers in Suid-Afrika gebore, 
almal kleinneefs en -niggies: Staande is Dieter en 
Rudi Cronje (Hannl), Heino Vorster (Hein), Leaticia 
du Plessis en Engela Kretschmer (Rudolf, tannie 
Alda se kleindogters) Hans-Theo Kretschmer 
(Gerhard), Ingrid Mostert en Herman Mostert 

(Annemarie) en sittende is Ren® Simatos (Hannl), 
Anrich Vorster (Hein), Inge Taylor (Gerhard) en 

Jomarie Lowe (Ronel). 

2024 se Oujaar 
sal vir die 
Kretschmers van 
Wittewaterplaas, 
buite Piketberg, 
'n baken in die 
familiegeskiede-
nis bly. Die na-
week van 27 tot 
29 Desember 
2024 is die Een 
Eeu van Kretsch-
mers in Suid-
Afrika herdenk, 
gedagtig daaraan 
dat Grossvati 

Rudolf Gerhard Kretschmer op 31 Desember 1924 sy 
"Duitse" voet aan Suid-Afrikaanse wal gesit het. Die na-
week, gehou op die Wittewaterplaas buite Piketberg, is 
op 'n ho± en geestelike noot afgesluit met die doop van 
Al® Kretschmer, die jongste van die vyfde generasie 
Kretschmers wat in Suid-Afrika is. Al® word groot op die 
plaas, saam met haar boetie Erhard, kinders van Hans-
Theo en Corlene (Senekal) Kretschmer. Hans-Theo 
word groot op Wittewaterplaas saam met sy suster, 
Inge, kinders van Gerhard en Erica (van Eeden)

Kretschmer. Gerhard word groot op Wittewaterplaas, 
saam met sy tweelingsusters, Hannl en Ronel, kinders 
van Hans en Ria Kretschmer. Hans is gebore op Wit-
tewaterplaas, saam met sy vyf sibbe, kinders van 
Grossvati Rudolf Gerhard (Rudi) Kretschmer en 
Grossmutti Rosemarie (Knaack). Foto's en dokumente is 
bekyk en familiebande is verstewig. Op die familiefoto 
bo is die Kretschmernageslag, met Alda Kretschmer, 
eens getroud met Ernst Kretschmer, die oudste en 
enigste van die eerste generasie is wat op Wittewater 
gebore is, en die tweede generasie in Suid-Afrika.  

Rus-ôn-Bietjie by die 
Jongens 

Bergrivier Munisipaliteit se leerlinglisensie klasse in 
Piketberg, Porterville en Velddrif is onlangs toegerus 
(tablets) met nuwe elektroniese leerlinglisensie toerust-
ing. Hierdie toerusting is deur die Padverkeer Bestuur-
skorporasie geµnstalleer en word tans by alle toetssen-
trums uitgerol.  
Cavin Cornelissen, Hoof: Verkeersdienste by Bergrivier 
Munisipaliteit, s° die doel van hierdie elektroniese-stelsel 
is om korrupsie te verhoed en dienslewering te bevorder. 
"Die stelsel kies self vrae uit 'n databasis van ongeveer 
1500 moontlike vrae," het Cornelissen ges°.  
Hierdie nuwe tegnologie is direk gekoppel aan die Na-
sionale Verkeersinligtingstelsel (NAVIS). Voornemende 
kandidate word aangemoedig om gebruik te maak van 
die studie materiaal op die NAVIS webtuiste 
www.natis.gov.za, om deeglik voor te berei vir hul leer-
linglisensie toets. Enige navrae kan gerig word aan u 
naaste Verkeerskantoor in u area. Hierdie stelsel af-
fekteer geensins die huidige aansoek prosedure nie. 

Leerlinglisensie klasse word 
elektronies aangebied 

Eloise Nel is die wenner van die gelukkige trekking 
by PHS se Gr R-Skoffel. Aan weerskante van Eloise 
is die Gr R-onderwyseresse, Lize Bartie en Machteld 

Gouws. 

Die Rus-'n-Bietjieklub  het 'n slag hul naam gestand ge-
doen en amper 'n week lank op Jongensfontein gaan rus. 
Die 16 vrouens en een man het verbygangers se aandag 
getrek en vrae soos "Speel julle kaart of doen julle Byb-
elstudie?" of "Waar is al jul mans?", moes dikwels beant-
woord word. 
Alhoewel die dolfyne oorkant die straat vir ure se ver-
maak in die branders gesorg het, is daar darem nie 
heeldag net op die stoep gesit nie. Interessante uitstap-
pies het gesorg vir heerlike afleiding. Op Stilbaai is die 
museum besoek wat die omgewing se geskiedenis uit-
beeld, asook die tuin met inheemse plante en bome met 
naambordjies en relevante inligting.  Om te sien hoe die 
varswaterpalings gevoer word en te leer van hul lew-
enssiklus was fassinerend. 
Verskeie eetplekke en winkels het voordeel getrek uit die 
besoekers van Piketberg. Almal het ook die uitstappie na 
die olyfplaas en die kaasproe terde± geniet.  
Om 'n paar dae lank nie 'n horlosie dop te hou nie, maar 
te gaan stap of 'n boek te sit en lees, is 'n weelde wat min 
mense beskore is. Daarom sal die herinneringe van 
hierdie luilekker week nog lank gekoester word. 

Eloise Graad R-Wenner 

http://www.natis.gov.za

Bessie se hangkasbiblioteek deur Madelein Rust 
Bespreking deur Nolie Eksteen 

Die verhaal: Die verhaal het ón eerste persoonsverteller, 
wat die leser dadelik deel maak van die gebeure en nie 
slegs ón waarnemer nie. Bessie Botha lewe in 1974, op 
haar kleinhoewe buite Bloemfontein. Haar man, Stefaans, 
is oorlede en haar ongetroude broer, Willem, bly by haar. 
Oor Willem se kop hang die swaard van epilepsie. Die 
huiswerkers se lief en leed word ook met die lesers ge-
deel. Bessie se welgestelde swaer, Ronald, en sy 
aanstellerige vrou, Valerie, kom kuier onbepaald by hulle. 
Bessie sien vir Annatjie de Villiers flikflooi met die 
treindrywer. Bessie besef dadelik wat aan die gang is. 
Bessie begin opvoed vanuit haar hangkas vol boeke. Die 
eerste boek, natuurlik klinies en reguit, oor waar babas 
vandaan kom. Sy besef dat Annatjie skrander is en nooi 
haar om by haar te kom lees. Haar huis word ón 
ontvlugting van ón kwaai pa en ón huis met telkens ón 
nuwe baba. Annatjie word deur ón jongman misbruik en 
Bessie ontferm haar oor die ongehude moeder in word-
ing. Annatjie het egter by Bessie gel®®r, want toe Bessie 
haar vra of sy haar so mooigemaak het vir Pieter Gouws, 
antwoord sy: òEk wil hom net nie rede gee om my uit te 
lag nie. Die vernedering oor ek so dom was, is erg geno-
eg.ò Sy sien wat skeel tussen haar swaer en skoonsuster 
en bied weer uit haar hangkas hulp aan. Wanneer Valerie 
op ón dag om raad vra, gee Bessie breedvoerig raad. Die 
swaer en skoonsuster se aanstellerigheid is ook maar ón 
masker vir eie ondekerheid en seer. Hul groei egter daa-
rin om ook uit te reik na ander in nood. 
Karakters: Bessie dra in haar nie net die verlies aan haar 
man nie, maar ook haar seun, wat jonk sterf. Sy het self 
ook ón geraamtetjie in ón kas, wat haar buurman, Rudolf 
Britz bysleep. 
Bessie se groot selfopgelegte taak is om die swakkere te 
help.Tereg dan ook haar noemnaam by baie ñMamò. Sy is 
ón waagmoedige vrou. Die karakter is deels geskoei op 
Madelein Rust se eie ouma.  
Broer Willem is die een wat Bessie bietjie inhou, maar tog 
ook saam met haar werk om uiteindelik haar doel te 
bereik. Annatjie leer vir Willem met ón gehapte perske dat 
mense nie heel hoef te wees om mooi te wees nie. Bes-
sie help hom om eiewaarde te besef. 
Ander karakters met interessante stories is byvoorbeeld 
Adolf Hitler Rautenbach, wat ón ongelooflike musiektalent 
het, maar die tale uit sy mond laat veel te wense oor.  
Enkele ander karakters is ds Versfeld; ryk wewenaar 
Richard Gouws en sy verwaande seun, Pieter; dowe klein
-Jaap, wat ón vertroosting  word vir Annatjie. Siobhan 
Murray, die ma van Bessie se kleinseun. Bessie leer ken 
die waarheid oor haar eie oorlede seun.   
Temas: Humor maak die lees lekker en verlig die swaar 
van gebeure sonder om aangeplak te wees. Temas in 
hierdie verhaal is talryk en word op ón omgee manier 
hanteer.  
Die verhaal neem elkeen op ón reis, waar ón mens na 
jouself kyk en raakpunte sal kan sien, maar ook laat won-
der oor die verskil wat jy in ander se lewens maak. 
Hierdie is ón boek wat vra dat jy iewers gaan sit en lees, 
sonder om skuldig te voel. 
Madelein Rust s° die volgende oor haarself: òEk is 
maar ón storieverteller. As ek my lesers kan laat ont-
snap van hul dag-tot-dag dramas, is ek gelukkig. Om 
te skryf is vir my soos om asem te haal ï die natuur-
likste ding op aarde.ò  

HomeBrew by Leeskring  

Na aanleiding van 
die tema in die 
boek, geskryf deur 
Madelein Rust, kon 
lede boeke bring 
om ·f te skenk ·f 
uit te ruil. Hier is 
Madelie Burger, 
Jackie Ferguson en 
Hester Hofstra. 

Tydens Nolie Eksteen se boekbespreking oor 'Bessie 
se Hangkasbiblioteek', is HomeBrew filmspan besig 
met opnames by Die Opbenbare Biblioteek en ge-
volglik is grepe uit die Leeskring aanbieding ook op 

kamera vasgevang.  

Op die rakke van die Biblioteek 

Ons besoek - Deel 1 
In Kloofstraat, net bokant Hoofstraat, staan ons en praat. 
Ons besoek is op die hoek. Huis AJ Liebenberg se hek is 
toegetrek. Ons gewaar 'n klokkie en speel toktokkie. Ons 
besoek het begin en ons is daar. Met die inkom teken ons 
'n vorm, dis die norm, om eendag op 'n re±ndag, weer in 
te kom. Voor by die hek, van metaal, het 'n dame, met 'n 
rok van materiaal, gehaak aan die paal. Sy wou net iets 
kom betaal, in die voorportaal. Daar was 'n kabaal. Alles 
gebeur toe by die deur, waardeur sy moes beur, daar het 
sy haar rok geskeur. Dit het onverwags gebeur. Die dame 
by Ontvangs glimlag onderlangs. Sy maak verskoning as 
beloning. Almal wil weet van die kabaal in die voorportaal 
en die prinsipaal, Meneer De Waal, is laat haal. 
Welgedaan, s° Meneer De Waal, ons sal beslis vir die 
skeur in die rok betaal. moet net my beursie by die huis 
gaan haal. Indien iemand anders sal betaal, sal ek dit 
weer verhaal. Daar's nou vrede, tot hede, als is vergewe 
en in die verlede. Ai, wie kan bepaal wanneer die vol-
gende skandaal gaan gebeur, soos die skeur by die 
deur? 
By die deur wag die chauffeur met sy hoed in sy hand, 
baie galant. Hy vra, wat het gebeur met Juffrou La Fleur, 
by die deur? 
Ek kom haar haal, vir 'n onthaal by die saal. Sy's die ere-
gas en moet almal verras, en 'n skeur by die deur, is 
regtig nie van pas. Ons sal betaal, s° die prinsipaal. Toe-
maar, haar uitrusting is klaar, dis deftig sowaar. So los 
maar die betaal, dis die Wet van Transvaal. 

Groetnis, Anita 

Lees dit tog hardop, want as jy 
fluister, sal niemand luister! 

Na 10 en ôn half jaar groet Venessa 
Diedericks die gange van Ho±rskool 
Piketberg. 
Of jy as onderwyser deel is van die 
skool, as ouer of ondersteuner, jy weet 
wie hierdie merkwaardige vrou is. Ve-
nessa was by soveel fasette van die 
skool betrokke en alles wat sy gedoen 
het, het sy met 100% entoesiasme 
gedoen. Venessa onthou spesiale tye 
by die skool soos die onderwyser-
konsert en geesvang dae vir die w°rel-
drugbybekers. Sport was haar passie en langs die rug-
byveld of netbalbaan was sy altyd die grootste PHS-
ondersteuner, nie net vir die skool nie, maar vir elke kind 
wat op die veld of baan draf. Haar passie en absolute 
liefde vir die kinders is aansteeklik. Geen kind het fout in 
haar o± nie en haar kantoordeur was altyd oop vir elkeen 
wat wou gesels. In die skool staan Venessa bekend as 
die Pleister-Tannie en dit is ôn omvattende beskrywing 
van wat sy vir almal in die skool beteken het. 
In haar eie woorde: ñNou gaan ek my spoed verminder.ò 
Venessa, die gange van die skool gaan stil wees sonder 
jou en een-en-elkeen in die skool gaan beslis na jou ver-
lang, maar ons gun jou hierdie nuwe hoofstuk in jou lewe. 
Dankie vir alles wat jy vir ons skool, ons kinders en perso-
neel beteken het. Jy is in murg-en-been ôn ware PHS-
Yster. Vivat Crescat Floreat! 

Sophia Groet Leliehof 
Sophia Jeftha, 
hier saam met 
Leliehof se su-
perintendent, 
Karla Pieters, 
groet Leliehof 
nadat sy sedert 
2019 'n verskil in 
elke Leliehoffer 
se lewe gemaak 
het. Met haar 
vriendelike 

gesig en omgee 
hart was sy 'n 

ware 
steunpilaar. 

Venessa groet PHS 

Driaan van Wyk, 
2015-matrikulant, 
van PHS is van 
Januarie 2025 by 
Ho±r Jongenskool 
Paarl aangestel as 
onderwyser in 
Ekonomie, Reke-
ningkunde en  

Besigheidstudies. 
Driaan was tot 
einde verlede jaar 
by DF Malan in 
Bellville.  

Op 5 Maart het Piketberg Tuinboulede in die Sinagoge 'n baie kreatiewe en ontspanne aktiwiteit gehad. Elkeen 
het 'n eie klein potplanttuin vir die kombuis of stoep gemaak, met steggies wat onder mekaar uitgeruil is.         

Op 9 April hou lede 'n teepartytjie in Carina Kennedy se mooi tuin. 

Tuinbou maak Potplanttuintjies 

92ste VLV konferensie in Porterville.  

Dertien Piketbergers woon konferensie by, waarvan 
tien dagbesoekers was en drie bestuurslede. 

Volgende Leefstyl-vergadering: Donderdag, 10 April 
om 09h30 in die Piketberg Sinagoge. 

Navrae: Nicoline Brown (voorsitter) 082 477 0665 

Piketberg VLV-lede het fantasties presteer by die af-
gelope 92ste VLV-konferensie in Porterville. Die tak 
verower die Rosa Lategan trofee vir die meeste punte 
behaal in Handvlyt. 
Christell Brand behaal 'n 1e plek met malvalekkers,   
Moira van der Westhuizen 'n 1e plek vir bacon bites 
(plaasprodukte) en 2e plek vir kerrievis (preservering) en 
Sandra Smit behaal 'n 2e plek met gebak (amarula 
koek). Die tak is trots op hierdie lede en almal wat 
volhard en items inskryf. In die Kunste- en Handvlyt 
afdeling is ook artikels ingeskryf: Mareza en Ester Smit, 
ma en dogter, se olieverf skildery, 'n foto en knopekuns 
en Moira van der Westhuizen se fotografie en 
knopekuns. Interessante sprekers, gawe VLV-vriendinne, 
'n pragtige saal en heerlike verversings, was deel van di® 
leersame dag. Marecel Cilliers van Skoonheidsalon 
Sanet op Piketberg, was Leefstyl portefeulje se spreker. 
Ander sprekers was Heinz Modler en dr Ilse Trautman 
van die Departement van Landbou. Mnr. Rian Truter was 
die gasspreker en het die dames groot vermaak verskaf 
met sy praatjie, Ontsmokkel jou Kop! 

Voorsitter Nicoline Brown, Sonja Lambrechts, Elsab® 
Carstens, sirkelpresident, Ilse Hanekom, leefstyl 
saamroeper en die spreker, Marecel Cilliers. 

Lettie de Waal, Voorsitter: Eendekuil VLV, Jackie Fer-
guson, Moira van der Westhuizen en Jorina Brand. 

Die Vrouediens re±l die W°reldbiddag vir Vroue. Hier is 
Elzeth Kruger en Marietha Goosen, lede van die 
Vrouedienskomitee, met  Marizahn Landman in die 

middel. 

W°reldbiddag vir Vroue 2025  

Op 7 Maart, vir die 95ste 
keer in Suid-Afrika, kom 
vroue oor die w°reld in 
groepe saam vir gebed. 

Vanjaar se tema: 'Hy het my 
volmaak geskape' nav 
Psalm 139, is geskryf en 
voorberei deur die vroue 
van die Cook eilande en op 
Piketberg aangebied deur 
Marizahn Landman. 

Drie generasies Koen: Elize, Anja en Mari±tte. Mari±tte 
vertel meer oor die lewe en tydverdryf van vroue op 

die Cook eilande. 

Groenvlei Prim°r hou Valentynsdag 

Groenvlei Prim°r ver-
koop lootjies vir 
Valentynsdag. Lue-
Anne Pienaar se Gr R-
klas ontvang 'n prys vir 
die meeste lootjies 
verkoop en skoolhoof 
Edwin Muller oorhan-
dig die wenprys aan 
Naldo Joubert. 

Piketberg Nood-
dienste besoek 

Groenvlei Prim°r en 
leerders kry kans 
om water te spuit/
die brandslang te 

hanteer. 

Krige Liebenberg en Komien van der Westhuizen, sy 
musiek onderwyse-res, is op Unisa se Ererol vir 
Musiek 2025. Krige slaag Graad 1 Klavier met 90%, 

wat 'n uitsonderlike prestasie is.   

Twee op ere-rol 

Bedroefde Pleegma Purrr 

Op die foto is Mamma Anoniem, wat onlangs her-
doop is na Mamma Tinkerbell. Micky Visser het haar 
agter Boland Superspar gevind waar sy besig was om 
geboorte te skenk. Sy het probleme ondervind en is in 
vir ón noodkeiser. Tot groot verdriet van die mamma, is 
al haar babas doodgebore. Om haar te troos en die 
depressie te verlig, is drie pasgebore babakatjies vir 
haar gegee. Di® drie is deur hulle biologiese ma ver-
werp. Sy het hulle met ope arms ontvang, versorg, ge-
voer en gekoester. Toe raak sy siek en moes oornag in 
die dierehospitaal. Die babas moes gevolglik ander 
verblyf kry. Met haar terugkoms, het sy die babas on-
verpoosd gesoek. Een van die babakatjies, saam met 
twee ander verlore babas, is na haar toe gebring en 
Mamma is weer gelukkig. Op die oomblik versorg sy vyf 
kleintjies. Helena Priem het vir Tinkerbell in pleegsorg 
geneem. Dankie aan al die mens-engele. ïRed. 

Die volgende Piketberger is 

die Mei uitgawe en verskyn 

op 8 Mei 2025.  

Die sperdatum is 

29 April 2025.  

Stuur advertensies, 

rubrieke, nuus en fotoôs na  

diepiketberger@gmail.com 

En hier kom l° ek alweer snoesig op 
jou tafel, tussen opgewonde vooruitsig-
te en so 'n kl®in bietjie frustrasie vir al 
die óbyna-daar-en-klaarô, met my nuwe 

molsgaatjie, waar ek nou al droom oor al die ure van 
kies, knip, en kartonne kleur.  

Dags° julle almal vanuit ón heerlike koelte-briesie!  
Op tuisfront vorder ons stadig maar seker en op kuns-
front is daar vele lekkertes om te doen ®n om oor te 
droom, ôn wonderlike balans?  
Nopes, net ón mate van oorlewing in ón vakansie-ruskans 
tussen twee tienerdogters wat nie elke uur presies weet 
wat om te doen, of waarheen om te gaan nie.  
Hier kom Pinterest natuurlik weer tot my redding met 
oulike nuwighede om hul maats mee te bederf.  
Op die oomblik het ek ón kinderlike opgewondenheid in 
my oor ón scrapbooking dag wat wink op die horison, wel 
eers in Mei, maar die afgelope jaar het lewe in oormaat 
gebeur in onse Louw-huishouding, met alles en nog wat, 
dus het ek laaaaaaank nie kans gekry om my terapeu-
tiese dosis scrap-vitamiene in Simondium saam met al 
die interessante dames in te neem nie.  
Hierdie dag  word weer deur die dierbare Aussie aange-
bied, nie om ons te kom touwys maak oor net nog ón 
nuwe tegniek nie, maar natuurlik die immer-gewilde óretail 
therapyò met van die nuutste en mooiste pakette. Wie 
kan nou daarteen rebelleer?  

Hiermee groet ek julle dan nou met die gedagte: 
ñScrapbooking friends are therapists you can affordò.  
Kry daarom vir jou ón scrapbooking/journaling vriendin, 
dis wonderlike terapie!  
Toedel-da-dei.  

Uit die kunskamer van 

Saars Shabby ôn Shine 
met baie ñshabbyò en bq ñshineò 

Tel: 022 913 1146 
Praktyk kontaknr tydens beurtkrag: 064 0710 395  
 

Ma - Vry: 08h00 - 17h30 

Sat: 08h00 - 13h00 

 

Dr Pieter Bruwer (Spesialis Huisarts)  

Dr Sam Scheepers (Algemene Praktisyn)  

Dr Bibi Werle (Sonar)  

Ilse Bruwer (Spraakterapeut)  

Merina de Waal (Dieetkundige)  

piketberg mediese sentrum  

 
 

 

Spur pluk derde plek by die Green 
Feather Rewards 

ñLittle Rock Spur  management and staff was very proud 
and honoured to take joint 3

rd
 place in the prestigious 

Green Feather Rewards hosted by Spur Corporation at 
Moyo, Kirstenbosch Gardens on the 7

th
 of March in 

recognition of their commitment to environmental sustain-
ability. 
Little rock Spur was one of 10 finalist of restaurants 
across the country, which includes Spur, John Doryôs, 
Rocomamas & Panarottis. 
This years theme was Unity for Change. Unity for Change 
in Sustainability refers to the idea of collective action and 
collaboration across various sectorsðindividuals, com-
munities, businesses, governments, and organisationsð
to address environmental, social, and economic challeng-
es related to sustainability.ò 

mailto:diepiketberger@gmail.com

20 Jaar gelede - April 2005 
Redakteur: Pierre Steenkamp 

Mede-Redakteur, berigte en fotoôs: Marietha Goosen 
Advertensiebestuurder: Deon van Dyk 

16 bladsye Donasie R1,00 
Rubrieke: Oppikoffi deur Magdaleen van Zyl, 

Soetkysie, Kuns en Kultuur saamgestel deur Jannie 
Lategan: Karin Coetzee. 

Voorblad: Liefde blom onder Matrone se neus toe Gert 
Engelbrecht en Adene Paulse, twee werknemers van 
Huis AJ Liebenberg, verlief raak en trou. 
Kobus en Hetta Lambrechts vier hulle Silwerbruilof. 
Kapt Mvotu vind 'n paar "dankie-s°" dollars vir Elfreda in 
Pulpetaan se gaste-Bybel. 
Liefde ontluik in Pastorie toe Herman Kriel en Liza 
Bosman mekaar daar ontmoet en uiteindelik op 26 
Februarie 2005 trou. 
Mountain Creek Spur is reeds 5maande oop onder die 
bekwame leiding van Jan en Marthie du Toit, verskaf 
werk aan 50 mense. 
Baas Swartz wen 'n sangkompetisie in Parow. 
Tweede Diamanttoekenning vir LeRoux van Wyk van 
LeRoux vanWyk Makelaarsdienste. 
NG kerk hou gemeentekonsert waar "vyf van die 
bestes" optree. 
Nuwe Intrekkers: Apie en Cora van der Westhuizen van 
Durbanville. 
'n FAS (Fetale Alkohol Sindroom) Kongres word deur 
MIQLAT aangebied en bygewoon deur ACVV, SAP en 
Badisa. 
Moutonshoek Plaasskool re±l 'n re¿nie. 
Skrywer Anoeschka von Meck besoek Piketberg 
Leeskring. 
Anneen Groenewald is 2de in SA met haar 44,6m spies-
gooi poging. 
Wynand Smit is gekies vir Wes-Boland O/11-
krieketspan. 
Boland Spar nuus: 
Tops open sy deure. 
SAPD en Gr R's kuier by Boland Spar. 
Boland Spar borg Netbalkliniek by PHS en Laerskool 
Eendekuil se gholfdag. 

MEDIESe  
PRAKTISYNS 

 
 
 

Drs Smit &  
Morrison 

Hoofstraat 60 Main Street 
PIKETBERG 
7320 
 

( 022-913 1172  
alle ure / all hours 

ê 022 913 1907 
 
 

Besigheidsure / Business Hours 
Ma - Vry 08:00 - 17:30 Mo - Fri 

Sat 08:00 - 13:00 

Dames in 'n ontspanne luim, besig met iets skep-
pends. Vakansietyd is 'n ideale tyd om 'n paar maats 
of vriendinne bymekaar te kry en die Creative Craft-
ing Studio in Vervoersingel, Piketberg te besoek. Dis 
ook ideaal vir kombuistees, verjaarsdae of ooievaar-

stees en ander byeenkomste. 

